
DATO’ IR. PATHMANATHAN K.
CEO, PBAHB dan PBAPP.

GANGGUAN BEKALAN AIR TIDAK BERJADUAL (UWSI): PEMULIHAN
BEKALAN AIR BAGI PENGGUNA-PENGGUNA YANG TERJEJAS

e Paip pecah di Kampung Lokan, Seberang Perai Utara (SPU), 11.30 malam,
12 Oktober 2026.

o Kerja-kerja pembaikan selesai: 4.00 petang, 13 Oktober 2026

e Pemulihan bekalan air bermula: 6.00 petang, 13 Oktober 2026

PULAU PINANG, Rabu, 14.10.2026: PBAPP telah memulihkan perkhidmatan bekalan
air kepada kira-kira 130,790 pengguna air yang terjejas di Seberang Perai Utara
(SPU), Daerah Barat Daya (DBD) dan Daerah Timur Laut (DTL) di bahagian pulau,
Pulau Pinang susulan gangguan bekalan air tidak berjadual (UWSI).

USWI ini berpunca daripada kejadian paip pecah di Kampung Lokan, SPU, yang
dikesan pada pukul 11.30 malam, Isnin, 12 Oktober 2026. Bahagian paip berdiameter
300mm yang pecah itu menyebabkan banijir di kampung berkenaan. Paip tersebut
bersambung dengan paip utama berdiameter 1,350 mm.

Bagi membolehkan kerja-kerja pembaikan dijalankan, PBAPP terpaksa menghenti
tugas paip berdiameter 1,350 mm yang digunakan untuk mengepam air terawat dari
Loji Rawatan Air (LRA) Sungai Dua ke saluran paip dasar laut berkembar Pulau
Pinang di Butterworth.

Oleh itu, henti tugas paip ini telah mengurangkan sementara jumlah air yang dipam
dari LRA Sungai Dua ke Pulau Pinang.

Kira-kira 130,790 pengguna berdaftar di SPU, DBD dan DTL mengalami tekanan air
rendah atau tiada bekalan air. Pengguna yang terjejas termasuk kilang-kilang yang
beroperasi di Zon Perindustrian Bebas Bayan Lepas.

Protokol Pelan Respons Kecemasan (ERP) PBAPP telah diaktifkan bagi memastikan
tindakan segera diambil. Kerja-kerja pembaikan selesai pada pukul 4.00 petang.

Sehingga pukul 7.00 pagi hari ini, perkhidmatan bekalan air telah kembali pulih seperti
biasa bagi 96.67% pengguna yang terjejas.

PBAPP memohon maaf atas segala kesulitan yang berlaku.

Untuk mendapatkan maklumat terkini mengenai status pemulihan bekalan air, sila
layari halaman Facebook Notice PBAPP.

Terima kasih.

Issued by Syarifah Nasywa bt Syed Feisal Barakbah
Seksyen Komunikasi Korporat
E-mel : comms@pba.com.my

